
						Vikikaynak, özgür kütüphane

					

					


					
					
					Bu sayfa istinsah edilmiş
meydân ortasına koyu verdiler meger sultânum dirse hânuñ oglancuğı üç dahı ordu uşagı meydânda aşuk oynarlardı bogayı koyu vericek oglanlara kaç dediler ol üç oglan kaçdı dirse hânuñ oglancugı kaçmadı ag meydânuñ ortasında bakdı durdı boga dahı oglanuñ üstine sürdi geldi istedikim oglanı helâk ede oglan yumrugıyıla boğanuñ alnına eyle urdıkim boga götünüñ üstüne oturdı gerü kalkup oglana sürdi oglan bu katla boganuñ alnına elin dayadı bogayıla oglan meydânda bir  mikdâr çegişdiler hân bayındır ler temâşâya bakışdılar boganuñ iki talısı üstine köpük turdı ne oglan bogayı yeñdi ne boga noglanı yeñdi âhir oglan fikr eyledi eydür 

bir tama direk ururlar ol tama tayak olur durur şöyleki tayagı gederseler tam yıkılur ben bunuñ alnına neye tayak olup dururın deyüp oglan boganuñ alnından elin gederdi yolından savuldı boga depesinüñ üstine yıkıldı oglan bıçagına el urdı boganuñ başını kesdi oguz begleri gelüp oglanuñ üzerine yıgıldılar ve tahsînler etdiler çagıruñ dedem korkut gelsün bu oglana ad kosun dediler ol zamânda bir oglan baş kesüp kan dökmese ad komazlardı eyle olsa dede korkut oglanı alup babasına vardı dede korkut soylamış ne soylamış

